
1. Իրավական ակտի նպատակը

[bookmark: _Hlk179217277]	ՀՀ կառավարության ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ, լրացումներ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու  և գնման պայմանագրերում փոփոխություններ կատարելու թույլտվություն տալու մասին» որոշման նախագծի ընդունման նպատակն է ապահովել ՀՀ 2024 թվականի պետական բյուջեի 1049 «Ճանապարհային ցանցի բարելավում» ծրագրի 21020 «Միջպետական և հանրապետական նշանակության ավտոճանապարհների միջին նորոգում» միջոցառման կատարումը։

	2. Կարգավորման հարաբերությունների ներկա վիճակը և առկա խնդիրները

	ՀՀ 2024 թվականի պետական բյուջեի 1049 «Ճանապարհային ցանցի բարելավում» ծրագրի 21020 «Միջպետական և հանրապետական նշանակության ավտոճանապարհների միջին նորոգում» միջոցառման շրջանակներույ իրականացվել են հետևյալ միջոցառումները․
1․ «Գնումների մասին» օրենքի 15-րդ հոդվածի 6-րդ մասի հիման վրա ՀՀ տարածքային կառավարման և ենթակառուցվածների նախարարության կողմից կողմից կազմակերպված գնման ընթացակարգերի արդյունքում հաղթող ճանաչված մասնակիցների հետ նախատեսվում  է կնքել 1,138,003․8   հազ․ դրամ արժողությամբ  պայմանագրեր, որից՝
1) Հ-75 /Հ-62/ -Իսահակյան -/Մ-7/(Գյումրի)  կմ60+ 200 - կմ67 + 330 և կմ70+ 800 - կմ73 + 593 հատվածների միջին նորոգման աշխատանքների իրականացման համար ՏԿԵՆ-ՀԲՄԱՇՁԲ-2024/52Շ գնման պայմանագիրը (Կապալառու՝ «Եվրոասֆալտ» ՓԲԸ, 9,923 կմ հատված)։
Պայմանագրի արժեքը 599,998․8 հազ․դրամ (ներառյալ ԱԱՀ)։
2) Հ-22 /Մ-6/- Դսեղ - /Հ-70// հանրապետական նշանակության ավտոճանապարհի  կմ0+000 - կմ7+540 հատվածի միջին նորոգման աշխատանքների իրականացման համար ՏԿԵՆ-ՀԲՄԱՇՁԲ-2024/53Շ գնման պայմանագիրը (Կապալառու՝ «Ճանապարհ» ՍՊԸ, 7․540 կմ հատված)։
Պայմանագրի արժեքը՝ 300,000․0 հազ․դրամ (ներառյալ ԱԱՀ)։
3) Հ-5 մոտեցում Աղվերանին հանրապետական նշանակության ավտոճանապարհի կմ0+000+կմ6+800 հատվածի միջին նորոգման աշխատանքների իրականացման համար ՏԿԵՆ-ՀԲՄԱՇՁԲ-2024/54Շ գնման պայմանագիրը (Կապալառու՝ «Վասպուրականի ՃՇՇ» ՍՊԸ, 6․8 կմ հատված)։
Պայմանագրի արժեքը՝  238,005․0  հազ․դրամ (ներառյալ ԱԱՀ)։
Միջին նորոգման ենթակա ճանապարհների ընդհանուր երկարությունը կազմում է 24․263 կմ։
Ներկայում՝ հիշյալ պայմանագերերի կատարումն ապահովելու համար անհրաժեշտ է ապահովել վերջիններիս ֆինասավորումը։
	2․ Մ-4, Երևան - Սևան - Իջևան – ՀՀ սահման կմ10+310-կմ10+950 (աջ գոտի) հատվածի անխափան երթևեկության, անձանց կյանքի և առողջության անվտանգության ապահովման նկատառումներից ելնելով՝ տվյալ տեղամասում արգելափակոցների տեղադրման աշխատանքների գնման անհետաձգելի պահանջ է ծագել։ 
Հիմք ընդունելով վերոգրյալը և ՀՀ տարածքային կառավարման և ենթակառուցվածքների նախարարի 02․10․2024թ․ թիվ ԳՍ//31581-2024 համաձայնությունը՝ նախատեսվում է աշխատանքները ձեռք բերել «Գնումների մասին» ՀՀ օրենքի 23-րդ հոդվածի 1-ին մասի 2-րդ կետով՝ մեկ անձից գնման ձևով և հրավերը տրամադրել միայն պատասխանատու ստորաբաժանման կողմից ներկայացված գնման հայտում նշված անձին։ Աշխատանքի իրականացումն ապահովելու համար կազմվել է թերությունների ակտ, այդ թվում ծավալաթերթ-նախահաշիվ, համաձայն որի՝  աշխատանքների նախահաշվային արժեքը կազմում է 19,530․591  հազ դրամ։ Ներկայում գնման գործընթացը կազմակերպելու համար անհրաժեշտ է նախատեսել ֆինանսական միջոց։ 
	3․ «Գնումների մասին» օրենքի 15-րդ հոդվածի 6-րդ մասի հիման վրա ՀՀ տարածքային կառավարման և ենթակառուցվածքների նախարարության և «Տավուշի ՃՇՇ» ՓԲԸ միջև հետ 26․09․2024 թ․ կնքվել է N ՏԿԵՆ-ՀԲՄԱՇՁԲ-2024/47Շ պետական գնման պայմանագիրը, որի շրջանակներում նախատեսվում է իրականացնել Հ-64 /Հ-36/ (Բերդ)- Արծվաբերդ- Չինարի հանրապետական նշանակության ավտոճանապարհի կմ 16+400 - կմ 32+500 հատվածի միջին նորոգման աշխատանքներ։
Պայմանագրի արժեքը՝  721,500․0  հազ․դրամ (ներառյալ ԱԱՀ)։
11․10․2024թ․ կողմերի միջև կնքվել է պայմանագրի ֆինանսավորման մասին համաձայնագիր։
Աշխատանքները մեկնարկելուց հետո՝ գնման պատասխանատու ստորաբաժանման կողմից պայմանագրի ծավալաթերթ-նախահաշվում հայտնաբերվել է տեխնիկական վրիպակ, մասնավորապես աշխատանքների թերությունների ակտով նախատեսված   միաշերտ ա/բ ծածկի, հարթեցնող շերտի և փոսային նորգման աշխատանքների ծավալները ոչ ամբողությամբ են ներառվել պայմանագրի ծավալաթերթ-նախահաշվում։ Պայմանագրի ծավալաթերթ-նախահաշվում չներառված աշխատանքների ընդհանուր արժեքը՝ 102,841․314 հազ․ դրամ , որը կազմում է Պայմանագրի ընդհանուր գնի 14.253 %:
Հիմք ընդունելով վերոգրյալը՝ նախագծով առաջարկվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը փոփոխություն կատարել «Տավուշի ՃՇՇ» փակ բաժնետիրական ընկերության հետ 2024 թվականի սեպտեմբերի 26-ին կնքված պետության կարիքների համար կապալային աշխատանքների կատարման N ՏԿԵՆ-ՀԲՄԱՇՁԲ-2024/47Շ պետական գնման պայմանագրում՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված կարգի 56-րդ կետի 2-րդ ենթակետի պանագները։
Վերոնշյալով պայմանավորված ՀՀ 2024 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի 21020 «Միջպետական և հանրապետական նշանակության ավտոճանապարհների միջին նորոգում»  միջոցառման համար անհրաժեշտ  է 1,260,375․7 հազ, դրամ գումար։ Ուստի նախագծով առաջարկվում է  կատարել վերաբաշխում՝  21020 «Միջպետական և հանրապետական նշանակության ավտոճանապարհների միջին նորոգում»  միջոցառման համար ՀՀ կառավարության ներքո հաստատված միջոցներից  362,175․6 հազ. դրամը հատկացնելով Տարածքային կառավարման և ենթակառուցվածքների նախարարությանը, իսկ մնացած տարբերության 898,200.2 հազ դրամ գումարը նվազեցվում են 1049 ծրագրի 11001 «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման հաստատված միջոցներից՝
· «1․ Ավտոճանապարհների ձմեռային և ընթացիկ պահպանում» հոդվածի «1.1 Միջպետական և հանրապետական նշանակության ավտոճանապարհների ձմեռային և ընթացիկ պահպանում» ենթահոդվածից 663,717.7 հազ․ դրամի չափով, 
· «1․ Ավտոճանապարհների ձմեռային և ընթացիկ պահպանում» հոդվածի «1.2 Միջպետական և հանրապետական նշանակության ավտոճանապարհների նշագծում» ենթահոդվածից 234,482.5 հազ․ դրամի չափով, 
      Նշենք, որ վերաբաշխվող 898,200.2 հազ․ դրամ գումարից 639,131․1  հազ․ դրամն ազատ միջոց է, իսկ 246,167․7 հազ․ դրամը տնտեսվել է ՃԴ-ՀԲՄԱՇՁԲ-2022Ս-27, ՃԴ-ՀԲՄԱՇՁԲ-2022Ս-4, ՃԴ-ՀԲՄԱՇՁԲ-2022Ս-31, ՃԴ-ՀԲՄԱՇՁԲ-2022/4Ս-2, ՃԴ-ՀԲՄԱՇՁԲ-2022Ս-19, ՃԴ-ՀԲՄԱՇՁԲ-2022Ս-26, ՃԴ-ՀԲՄԱՇՁԲ-2022Ս-28, ՃԴ-ՀԲՄԱՇՁԲ-2022Ս-35 գնման պայմանագրերում նվազեցում կատարելու արդյունքում։ Ընդ որում նվազեցումները պայմանավորված են այն հանգամանքով, որ նշված պայմանագրերի շրջանակներում 2024 թվականին կնքված համաձայնագրում կատարվել են փոփոխություններ, որով այն  ճանապարհները, որոնք ընդգրկվել են հիմնանորոգման կամ միջին նորոգման ծրագրերում կամ չեն ընդունվել շահագործման,  պահպանման ենթակա ճանապարհների ցանկից հանվել են։

     3. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

      Նախագիծը 2024 թվականի պետական բյուջեում լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:

      4. Իրավական ակտի կիրարկման դեպքում ակնկալվող արդյունքը. 
     Սույն որոշման ընդունման արդյունքում կնորոգվեն միջպետական, հանրապետական նշանակության ավտոմոբիլային ճանապարհի որոշ հատվածներ՝ ապահովելով ավտոմոբիլային ճանապարհների երկարակեցությունը։ 

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Սույն նախագծի ընդունումը կնպաստի ՀՀ կառավարության 2021-2026թթ. ծրագրի 3-րդ բաժնի 3.2 կետով նախատեսված ճանապարհաշինության զարգացման ոլորտում ՀՀ կառավարության հետևյալ ռազմավարական խնդիրների իրագործմանը՝ այն է միջպետական, հանրապետական նշանակության ավտոմոբիլային ճանապարհային ցանցի նորոգում, հիմնանորոգում և որակի շարունակական բարձրացում, ինչի շնորհիվ տարեկան կունենանք շուրջ 500 կմ վերանորոգված ճանապարհ։



